
Luk 17:5 Go tuuc Bɛnydit yɔɔk, yan, Ŋuak gamda nyin.
Romai 10:17 Yen ka, Gam abɔ ne piŋ de wel, ku bɔ piŋ de wel ne jam 

de Nhialic.
Luk 11:1 Na ɣɔn, a lɛŋ tedaŋ, ku jɔ lɔŋ pɔl, go raan toŋ e kɔcken e 

piooce lueel, yan, Bɛnydit, wɛɛte wook e lɔŋ, acit man waan weete 
Jɔn kɔckɛn e piooce aya.

1 Timotheo 2:1-4 Yen a kan ɛn yi yɔɔk e kaŋ kedhie, yan, Pal, ku lɔŋ, 
ku kɔɔr e kedaŋ, ku thieithieei, abike ya lueel ne baŋ de raan ebɛn; 
2 ne baŋ de mahik, ku kɔc nu e kɔc niim kedhie; luɔi bi wo tɔu ke wo
reer ke cin riɔɔc, ku reerku ediu, ne rieeu diit ee wok Nhialic rieu ku 
thɛk ee wo kɔc theek. 3 Kene ee kepiɛth tede Nhialic Konydanewei, 
ku piɛth e yepiɔu, 4 Raan de piɔu luɔi bi kɔc kony wei kedhie, ku 
yokki ŋiny de yic.

Luk 22:31 Na wen, ke lueel Bɛnydit, yan, Thimon, Thimon, tiŋ, Catan 
aci we kɔɔr aret luɔi bi en we noom, bi we kiic cit man e agamɔ:

Dhakaria 3:1,2 - Juda 1:9 Ku Mikael tuny nu e tuucnhial niim, ɣɔn teer 
en keke jɔŋdiit rac, teerki guop de Mothe, aken nyin riɛl bi lat ɣɔn 
gɔɔny en en, aa lueel tei, yan, Ee Bɛnydit en bi yi jɔɔny.

Epethiei 6:12 Wo cie wit ne riŋ ku riɛm, wok ee wit ne ciɛɛŋ, ayi riɛl, ayi 
banydit ke cuɔlepinye enɔɔne, ayi rɛm ke jɔɔk rac, rɛm nu tenhial, 
kek a wit wok e ke.

Epethiei 6:10,11 Cook cieen, mithekɔckuɔ, yak riɛl e Bɛnyditic, ne riɛl 
diit ril en. 11 Yak weu ke tɔŋ taau e wegup kedhie, weu ke Nhialic, 
luɔi ba wek kɔɔc leu apiɛth ne ŋeeny aa wek cap de jɔŋdiit rac ŋɛny.

Epethiei 6:13-17 Yen naam wek weu ke tɔŋ ebɛn weu ke Nhialic, luɔi 
ba wek biok aa leu apiɛth ekool rac, ku te ca wek kaŋ thol kedhie, ke
we bi tɔu e we kaac. 14 Yen aa wek kɔɔc, ke we ci weyiic duut ne 
thion cɔl yic, ku taauki ke ba wek weyoth kum, yen aye piathepiɔu; 
15 ku cɛŋki war e wecok, wɛɛr ke guiɛɛk de welpiɛth ke mat; 16 ku 
awar kaŋ niim kedhie, namki kon e gam, kon ba wek tɔɔŋ aciɛɛr ke 
raan rac aa nɔk kedhie, tɔɔŋ de thook mac. 17 Ku namki akup de 
kunydewei aya, keke abatau de Weidit, yen aye jam de Nhialic:

Eberuu 4:12 Jam e Nhialic apiir, ku cath ke riɛldit, amoth thok awar 
abatau ebɛn, abatau athok rou, ku ee raan gutic arek abi piɔu paak 



keke wei, ku ye yom paak nyiin ayi nyol e yom yiic, ku ye kaŋ woiyiic
kak ee raan tak e yepiɔu ayi loŋ ee raan lueel e yepiɔu.

Luk 4:8 Go Yecu puk nɔm, yan, Waane e yakɔu cieen, Catan: aci gɔɔr,
yan, Yin bi Bɛnydit Nhialicdu aa lam, ku yen etok yen aba ya luooi.

Epethiei 6:18 ku yak cool e lɔŋ e akoolnyiin kedhie ne lɔŋ ebɛn ku pal e
Wei yiic, ku yak cok e tiɛɛt wek rot e keyiic, ne ŋaŋ aa wek weniim 
ŋak aret ku pal aa wek pal ne biak de kɔc ɣerpiɔth kedhie;

1 Thamuel 17:45-47 - Dabid & Goliath
Luk 10:17-20 Na wen, ke kɔc kathierdherou ke ke jɔ keniim dhuny, ke 

ke mit piɔth, ku jɔki lueel, yan, Bɛnydit, aɣɔl jɔɔk rac ayek keda gam 
ne rinku. 18 Go ke yɔɔk, yan, Yɛn e Catan tiŋ ke loony piny 
paannhial cit man e wiledeŋ. 19 Tieŋki, wek gam riɛl ba wek karac 
kac e wecok, ayi mancieei, ku gam week riɛl ba wek riɛl diit e raan 
de ater tiaam ebɛn: ku acin ke bi week nɔk anandun. 20 Ku duoki 
piɔth mit ne ecooke, yan, ee jɔɔk rac kedun gam; aŋuan luɔi ba wek 
piɔth miɛt ne gaar ci rinkun gɔɔr paannhial.

2 Korinthoi 10:3-5 Ku na cakku reer e guopic, ke wo ci tɔŋ e biok e biok
de guop 4 (weukuɔn ke tɔŋ aciki e ka ke guop, ayek riɛl etor e 
Nhialic nɔm, bik alocdit ril aa dhuoor piny); 5 ayok looŋ rac dhuoor 
piny, ayi kerieec nu nɔm nhial ebɛn, kak e ro jɔt ku cakki ater ne 
ŋiny de Nhialic, ku jɔku ke yok tak e wopiɔth ebɛn tɔ ye lim bi kede 
Kritho aa piŋ;

2 Timotheo 1:7 Nhialic aken wo gam piɔn e riɔɔc; ee piɔn e riɛldit, ku 
nhieer, ku pɛlenɔm, en aa gɛm wook.

Mathayo 12:28,29 Ku ten aa yɛn jɔɔk rac cieec bei ne Wei ke Nhialic, 
ke ciɛɛŋ de Nhialic aci bɛn tede week. 29 Dueer raan lɔ ɣon e raan 
ril adi, le ku yɛk kake, te ŋoot en ke ken raan ril kɔn duut? Adueer 
kɔn duut, ku jɔ ɣonde yak.

Epethiei 1:13 Ku ye raan cak gam ayadaŋ week, te ca wek jam de yic 
piŋ, yen jam piɛth de kuny ci we kony wei: ku week, te ca wek guɔ 
gam, ke we ci gaar piɔth Weidit Ɣer, Wei ci kɔn lueel, an, bi gam 
wook,

Luɔi De Tuuc 19:6 Ku te ci Paulo yecin thany e kegup, ke Weidit Ɣer ke
ke bɔ e kegup; agoki jam gɔl ne thook lei, ku guiirki wel ke Nhialic.

Mak 16:15-18 Go ke yɔɔk, yan, Laki e piny nɔm ebɛn, bak welpiɛth aa 
lɔ guieer kɔc ci cak ebɛn. 16 Raan gam ku baptith abi kony wei; ku 
raan reec gam abi yiek yeth gaak. 17 Ku kagookke abik kɔc aa 
kuany cok kɔc ci gam: yan, Ne rinki abik jɔɔk rac aa cieec; abik aa 



guɛl e thook mɛɛn thook ci piac yok; 18 abik karac aa dɔm e kecin, 
ku na yek ke deyin awuɔɔk dek, ka cii keek bi nɔk; abik kecin aa 
thany e kɔc tok gup, agoki waar.

1 Jɔn 1:9 Ku na gamku cawooc, ke yen Raan adot ku piɛthpiɔu, ka bi 
wo pal karɛckuɔ, ku jɔ wo waak piɔth ne racdepiɔu ebɛn.

Thaam 109:17 - Jakop 3:10 e thoŋ toŋe en a ye athiɛɛi bɛn bei ku yen 
bi lam rac bei aya. Acii piɛth, wek mithekɔckuɔ, tau tɔuwe kake aya.

Guiir 16:16 - 2 Petero 2:7,8 ku kony Lot raan piɛthpiɔu, raan e cool e 
jieth piɔu ne luɔi col ecut ee kɔc rac looi 8 (raan piɛthpiɔuwe ɣɔn 
reer en e keyiic, ago kaŋ aa tiŋ ku piŋ ke, aa ye piɔu jiɛth e 
akoolnyiin ne luɔiden rac ye kek loŋ yalic):

Epethiei 4:26 Gɔthki, ku duoki kerac looi: duoki akɔl tɔ lɔ piny ke we 
ŋoot e wek goth:

Romai 14:12 Yen ka, wok wodhie, ŋɛk abi kede yenguop lɛk Nhialic.
1 Jɔn 2:23 Na wen, aci kool ke luɔide thok, ke jɔ jal le paanden.
Jɔn 14:6 Go Yecu lueel, yan, Yɛn aye kueer, ku yɛn aye yic, ku yɛn aye

piir: acin raan bɔ tede Waada, te ken en teek tede yɛn.
Mathayo 11:28-30 Baki te nuo yɛn, wek kɔc nɛk luɔi ril wedhie, ayi kɔc 

ci duɔɔny e kathiek ɣɛɛcki, ke we ba gam lɔŋ ba wek lɔŋ. 29 Damki 
luɔidi, ku yak rot piɔɔc e yɛn; yɛn ŋic reer emaath, ku yɛn ee rot tɔ 
koor; ke we bi lɔŋ yok e wepiɔth. 30 Luɔidi ee luɔi cii ril, ku ke ya 
gam kɔc bik ɣaac ee kepiɔl.

2 Korinthoi 6:2 Nɔn ci en e lueel, yan, Yɛn e kedu piŋ ekool piɛth, Ku 
yin ca luok ekool e kunydewei. Ekoole ki, yen aye kool piɛth; tieŋki, 
ekoole ki, yen aye kool e kunydewei.

Romai 10:13 Raan ebɛn raan e Bɛnydit cɔɔl rin ka bi kony wei.
Exodus 20:5 - sin cursed to 3 & 4 generations

